
LIFE TREMEDAL Europako proiektuaren baitan egindako  
Leheneratze Ekintzak   

1. Picos de Europa eta Galizia 

Iberiar Penintsularen iparraldeko hezegune kontinentalak:  
Zohikaztegiak eta ingurune higrofiloak kudeatu eta leheneratzea  

Cospeitoko Aintzira 

4. Aldizkaria 
2015eko iraila 



Abeltzaintza eta Comeya (Asturias) nahiz Liordes (Gaztela eta Leon) alderdietako zohi-
kaztegietako habitatak kontserbatzea bateragarri egite aldera, LIFE TREMEDAL proiek-
tuak azpiegitura batzuk ezartzea proposatu zuen; funtsean, zohikaztegietako lursail txikiak 
hesitzea, aziendarik eta basa belarjalerik bertara ez sartzeko. Horrela, animaliek ez zituzten 
lursail horietako zohikaztegietako habitatak zapalduko eta ongarrituko, eta bertako kimu-
rik ere ez zuten janen.  

Azkenean, azienda ez sartzeko bost itxitura paratu dira (hiru Comeyan, eta bi, Liordesen); 
halaber, abeltzaintzari loturiko konpentsazio-lanak egin dira, eta lursail itxietako zohikaz-
tegietako habitaten urteko jarraipenak egin dira. 

Lursailetan aurrez balizak paratzea 
Lehen lana hauxe izan zen; hasierako planak -munta handiagokoak- lurreko ezaugarri hi-
dromorfologikoetara egokitzea (errekastoak eta istilak); egokitzea, halaber, zohikaztegien 
beraien neurri eta formetara eta, batez ere, eskura zegoen aurrekontura. Liordes 1.850 me-
trotan dagoenez, toki egiazki zaila da, eta azkenean, bi lursail hesitu ziren: batek perime-
troan 140,59 m zuen (Salix hastata subsp. Picoeuropeana espezieaz osaturiko zohikaztegian), 
eta besteak,  90,29 m (Juncus balticus subsp. Cantabricus espezieaz osaturiko zohikaztegian). 

Comeyan hiru lursail aukeratu ziren (98.18, 133.00 eta 96.00 metroko perimetrokoak), non 
eta inguru horretako zohikaztegietako habitatak leheneratzeko interes handieneko eremue-
tako batean.   

Las Vegas de Comeya eta Liordes alderdietan (Picos de Eu-
ropa Parke Nazionala) egindako leheneratze ekintzak LIFE 
TREMEDAL Europako proiektuaren baitan 

Goian: Comeyako lursailak neurtzeko eta balizatzeko lanak, itxitu-
rak paratu aurretik.  

Ezkerrean: irudian lursail bat balizatua, Vega de Liordes alderdian. 



Azienda ez sartzeko itxiturak paratzea  
Zehazki, hiru itxitura jarri ziren zohikaztegietako lursailetan, aziendarik ez sartzeko. Co-
meyan, lehenbizi, poste metalikoz eta alanbre arantzadunez osaturiko bi itxitura paratu zi-
ren, artzain elektrikoarekin babestuak (757.17 m2 eta 739.98 m2), eta geroago, hirugarrena, 
zurezkoa, lursail handiena hesitzeko  (1319.19 m2). 

Liordes goi mendia denez, berariazko eragozpenak daude, eta arazo horiek gainditu behar 
izan ziren. Horrela, materialak helikopteroz garraiatu behar izan ziren ibarreraino; hasie-
rako garraioak, berriz, zamari gainean egin ziren, baina hura oso lan nekosoa izan zen, oro-
grafia malkartsua delakoz eta igoera latza delakoz. Bi itxitura, zehazki, 7230 habitatak har-
turiko lurretan jarri ziren: bata 814.67 m2-koa, Salix hastata subsp. picoeuropeana sahatsa haz-
ten den eremuko sektore bat babesteko, eta beste bat 640.39 m2-koa, non Juncus balticus 
subsp. Cantabricus ihia hazten baita 

2 

Goian ezkerrean: hesolak pilaturik, 
helikopteroz garraiatzeko. 

Goian eskuinean: Vega de Liordes 
alderdian jarritako itxiturak: Juncus 
balticus cantabricus espeziearen 
eremua. 

Ezkerra: Vega de Liordes alderdian 
jarritako itxiturak: Salix hastata pico-
europeana espeziearen eremua. 

Vega de Comeyako itxiturak. Ezkerra: Itxitura metalikoak jartzeko lanak. Eskuina: Zurezko itxituraren ikuspegi orokorra. 



Itxiturak berrikustea 
Itxiturak udaberri bukaeran berrikusi ziren, elurrak, ekaitzek, aziendak edota bandalis-
moak eragindako kalterik ote dagoen ikusteko. Era berean, artzain elektrikoen kableak nola 
dauden berrikusi ziren, bai eta kableak elikatzeko baterien egoera ere.  

Abeltzainen aldeko konpentsazio-jarduketak gauzatzea 
Liordesen, abeltzainen txabola konpondu zen, abeltzainek huraxe erabiltzen baitute bai 
eguraldi txarrean bai beste edozein larrialditan. Horrela, teilatua berritu, paretak kon-
pondu, eta barnean kamaina bat jarri zen.  

 
Comeyan, ez TREMEDAL proiektuaren kargura, baina Vegara ibilgailuz iristeko pista 
moldatu egin zen, itxiturak paratzean larre batzuk kendu izana konpentsatzeko. 

Itxituren egoera berrikusteko lanak. 

Ezkerra: lehenagoko egoera. Eskuina: Liordesko artzain etxola gaur egun konponduta. 

Comeyako ikuspegi orokorra. Pista konpondu da, LIFE+ TREMEDAL proiektuaren konpentsazio neurri gisa. 



COSPEITOKO AINTZIRA 
Toki horretan hainbat lan egin ziren, habitat higrofiloen kontserbazio-egoera hobetzeko, 
aldi baterako istiltzeak hobetzeko, eta “cardiño das lagoas” (Eryngium viviparum) esaten di-
oten espeziearen populazioa sendotzeko. 

Habitat higrofiloen kontserbazio-egoera hobetzea 
Lanak hiru fasetan egin ziren: 

Jarduketa-eremua zehaztea 
Lehen fasean jarduketa-eremua zedarritu zen, eta era berean, sortuko ziren istilen gaineko 
landaketa egin zen. Espezie babestuak jarduketa-eremuan ba ote zeuden edo ez ikusi ondo-
ren, eremu guztiak behar bezala markatu ziren, lanek espezie babestuak ez kaltetzeko. Ha-
laber, makinak eta langileak leku horretako eremu sentikorretan igarotzeko baldintzak eza-
rri ziren.  

Leheneratu beharreko eremuetako landaredia kentzea 
Bigarren faseak helburu izan zuen leheneratze lanen bidez sustatuko ziren habitat mota 
guztiak egokiro garatzeko aukera ematea. Zehazki, Batasunaren intereseko habitat susta-
tuak hiru ziren: “Ur oligotrofikoak (Littorelletalia uniflorae)”, “Larre moliniadunak” eta 
“Erica ciliaris eta E. tetralix espezieen txilardi heze atlantikoak”. 
Bigarren faseko lanak eskuz, tresnaz (motosegak eta motozerrak) eta makina txikien bidez 
egin ziren (miniraulki bat eta atzerakako hondeamakina txiki bat). Landare-materiala 
kendu egin zen.  

Galizian egindako leheneratze ekintzak (Cospeitoko Aintzira, 
Insua de San Roque eta Ollos de Begonte) LIFE TREME-
DAL Europako proiektuaren baitan 

Ezkerra: landaredia eskuz kentzeko lanak Cospeitoko Aintzira izeneko hezegunean.  
Eskuina: landaredia makinaz kentzeko lanak Cospeitoko Aintzira izeneko hezegunean. 

Ezkerra: landaketa jarduketa-eremuan. Eskuina: espezie babestuen eremua zedarriturik. 



Zuzenketa topografikoa eta lurra modelatzea 
Leheneratze lanen azken fasean zuzenketa topografikoa egin zen eta lurra modelatu zen, 
udaldian istilak sustatzeko. Hortaz, lanak gure xedeko hiru habitat moten aldekoak gertatu 
dira, hezetasun maila handiagoa baitute denboraldi luzeagoan. Honatx hiru habitat motak: 
“Ur oligotrofikoak (Littorelletalia uniflorae)”, “Larre moliniadunak” eta “Erica ciliaris eta E. 
tetralix espezieen txilardi heze atlantikoak”.  

Larreak eta txilardi hezeak lurra modelatu den eremuak kolonizatzen ari dira. Ur oligotro-
fikoentzat, aldiz, istil txikien sistema bat sortu zen. Aldi berean, espero da istil horietan 
espezie mehatxatuen populazioak haztea, hala nola Eryngium viviparum, jarduketa egin den 
eremutik hurbil espezie horren gune egonkorrak baitaude.  

Lan guztiak egiteko, makina arinak erabili ziren, hau da, bi motoiraulki eta atzerakako 
hondeamakina txiki bat, zehaztasun handiko maila digital batek lagunduta.  

“Cardiño das lagoas” populazioa sendotzea 
Cospeiton, halaber, habitata egokitzera eta “cardiño das lagoas” (Eryngium viviparum) esa-
ten dioten espeziearen populazioa sendotzera bideratutako lanak egin ziren, lehentasu-
nezko espeziea baita Galizian, desagertzeko arriskuan dagoena, urtaro uretako istiletan be-
rariaz hazten dena (ur oligotrofikoak, oso mineral kopuru txikia dutenak).  

Hartara, hiru lan multzo antolatu ziren: 

Eryngium viviparum espeziea in vitro haztea haren mikro-hedapenerako  

Ezkerretik eskuinera: langilea zehaztasun altuko maila digitala erabiltzen ari da, lurraren modelatua doitzeko. Lanak Cospeitoko Aintzira 
izeneko hezegunean sortutako istil batean. Istil bat udazkeneko lehen eurien ondotik.  

Ezkerretik eskuinera eta goitik behera: fruitua eskarifikatu gabe. Haziak, behin fruitua eskarifikatuta. Onddoz infektaturiko haziak. E. 
viviparum espeziearen hazia; endospermoaren haustura hazkuntza ontzi batean. Eryngium viviparum espeziearen in vitro hazkuntza. 
Eryngium viviparum landarearen in vitro hazkuntza, xehetasuna. E. viviparum espeziearen landarea, aklimatatzeko.  E. viviparum espezi-
earen landarea, aklimatatua  



Jarduketa-eremuetan eta, halaber, ale helduen estoloietatik eskuratutako haziak oinarri 
harturik, arrakasta portzentaje altuak lortu dira Eryngium viviparum espeziearen in vitro 
ugalketan. 

Landareak in vitro hazkuntza-prozesuan garapen egokira iritsi ondoren, aklimatatzen di-
tuzte, haien landaketara prestatzeko. 

Habitata Eryngium viviparum espeziearentzako egokitzea eta in vitro hazkuntzatik datozen 
aleak landatzea 
Behin jarduketa-eremuak markatutakoan, landaredia kentzeko lanak hasi ziren, eta ondo-
ren, zuzenketa topografikoa eta lurraren modelatua egin ziren, udaldian istilak sustatzeko 
eta habitata Eryngium viviparum espeziarentzat egokitzeko.  

Azkenean, (hasieran) Eryngium viviparum espeziearen 160 ale landatu ziren, eta 400 inguru 
bigarren fasean. Landare horien jarraipen egokia egite aldera, landaketa kubeta lurperatue-
tan eta markatuetan egin zen.  

Espezie exotiko inbaditzaileak ezabatzea 
Eucalyptus sp. espeziearen oin ugariak ezabatu ziren, eskuz motozerra erabilita, eta gero, oi-
nak traktore autokargatzaile baten bitartez atera ziren. Tokiaren sentiberatasuna ikusita, ez 
zen kontrol kimikorik erabili landareen anduian. Urtero, eremua bisitatu eginen da, an-
duiaren kimuak ezabatzeko, kimuak agertzea espero baita.  

Goian, eta ezkerretik eskuinera: Habitata Cospeitoko Aintziran egoki-
tzeko lanak. Istila Cospeitoko Aintziran, 2014an, lanak egin eta urtebe-
tera.  

Ezkerra: Eryngium viviparum espeziearen erretilua Cospeitoko Aintzirako 
istil batean lurperatua. 

Ezkerra: Eucalyptus sp. Espezieko ale bat, botata.  
Eskuina: Kimu berriak Eucalyptus sp. espeziearen motzondoan,  Cospeitoko Aintziran. 



 
INSUA DE SAN ROQUE  
 “Cardiño das Lagoas” populazioa sendotzea 
Cospeitoko aintziran bezala, Insua de San Roquen hainbat lan egin ziren,  aurrez in vitro 
landutako Eryngium viviparum espeziea hedatzeko. "Cardiño das Lagoas" populazioa Insua 
de San Roquen sendotze aldera, Cospeitoko fase eta protokolo berberak egin dira.   

Habitat higrofiloen kontserbazio-egoera hobetzea 
Jarduketa horren bidez honelako habitat higrofiloak hobetu nahi dira: Alnus glutinosa eta 
Fraxinus excelsior espezieen baso alubialak, oso mineral eduki txikia duten Ur oligotrofi-
koak, Larre moliniadunak eta Megaforbio eurotrofo higrofiloak.  

Helburua berbera izan zen; uharteko erabileren antolaketa hobetzea, xede nagusi bat go-
goan; hots, balio naturalak kontserbatzea eta kontserbazio-ekintzen iraunkortasuna berma-
tzea.  

Insua de San Roquen bi lan mota egin ziren, xedeko habitat moten arabera. 

  

Goian: Lurra egokitzeko lanak 2014an.  

Ezkerra: istilaren bilakaera Insua de San 
Roque. Goiko irudia, lanak bukatu ondoren, 
eta beheko irudia, 2014ko udazkeneko eu-
rien ondotik  

Ezkerra: Haltza iharturik San Roque Uharteko hegoaldeko lursail batean. Eskuina: hezegune ertza zuhaitzik gabe, San Roque Uharteko 
hegoaldeko leku batean.  



A) Habitat honen kontserbazio-egoera hobetzea: Alnus glutinosa eta Fraxinus excelsior espe-
zieen baso alubialak (Alno-Padion, Alnion-incanae, Salicion-Albae) 

Lanok Insua de San Roqueko erdiguneko eta hegoaldeko 5 lursailetan egin ziren; gaur egun 
lur publikoak dira, eta iraganean, haietan nekazaritza lan handia garatu zen. Horren ondo-
rioz, habitaten osaera aldatu egin zen, eta hezegunekoak berez ez diren espezieak agertu 
ziren (besteak beste, Lolium sp., Trifolium sp. eta Dactylis sp.). 

5 lursailetan baso alubialeko espezie bereizgarriak landatu ziren: Fraxinus excelsior, Betula 
pubescens, Salix atrocinera eta Crataegus monogyna. Baso alubiala azkarrago ezartzea interese-
koa zen eremuetan, 2-3 metroko altuerako landarea erabili zen (adibidez, hegoaldeko mutu-
rrean, A6-ko biaduktua begiz ez ikusteko hesi bat ahalik eta lasterren sortze aldera). 

Lursailetako ibaiertzeko zuhaitz orlan arreta berezia jarri zen, kaltetua baitzegoen Phytopht-
hora alni onddoaren ondorioz. Eremu horretan barnealdean baino aldaxka gehiago jarri zi-
ren, izugarri higatzen ari ziren ezpondak egonkortzeko.   

Insua de San Roqueko hegoaldeko baso higrofiloa hobetzeari lotuta, Batasunaren intere-
seko Narcissus pseudonarcissus subsp. nobilis espeziearen populazioa sendotzeari heldu zi-
tzaion, erraboil berriak landatuz.  

Iparraldeen kokaturiko lau lursailetan itxitura paratu zen, kontserbazioa eta 
abeltzaintza bateragarri egiteko.  

Landaketa eskuz egin zen. Aurrez landaketa-eremuak zedarritzearen ondo-
rioz, ez zen kalterik eragin jada bertan zeuden erraboilei.  



B) “Oso mineral eduki txikia duten Ur oligotrofikoak”, “Larre moliniadunak” eta 
“Megaforbio eurotrofo higrofiloak” habitaten kontserbazio-egoera hobetzea. 
Cospeiton bezala, jarduketa-eremuak zedarritu, landaredia kendu, eta lurraren zuzenketa 
topografikoa egin da (erreten txikiak eta sakonuneak leheneratuz). Hori guztia, habitat hi-
grofilo horien heterogeneotasuna hobetze aldera.  

OLLOS DE BEGONTE 
Leku horretan hainbat lan egin ziren, lehentasunezko habitat hauen kontserbazio-egoera 
hobetzeko: “Cladium mariscus espeziearen kareharrizko zohikaztegiak” eta “Alnus glutinosa 
eta Fraxinus excelsior espezieen baso alubialak (Alno-Padion, Alnion-incanae, Salicion-Albae)”. 

 “Cladium mariscus espeziearen kareharrizko zohikaztegiak” habitataren kontserba-
zio-egoera hobetzea 
Lurra egokitu zen, istilek gehiago irauteko eta, horrela, Cladium mariscus espeziearen for-
mazioak ahalbidetzeko. 

Ollo Pequeño izeneko alderdiaren ertzean (garbitegi zahar bati zerbitzua ematen zioten 
ubideek kaltetua), lurra gehitu zen, ubidea ixteko, eta harrizko horma txiki tradizional 
(chanto) bat paratu zen, hori sendotzeko. Ingurunea naturalizatzeko, bestalde, Salix atroci-
nerea espeziearen aldaxkak landatu ziren. 

 

Ezkerra: motoiraulki paladuna Insua de San Roquen lanean.  Eskuina: Egindako lanak berrikusten. Sakonune heze txikia. 

Ezkerretik eskuinera: garai bateko garbitegiaren hondarrak Ollo Pequeño alderdian. Irudian, lehenagoko ubidea harriak kendu ondotik.  



Gero, zuzenketa topografikoa egin zen Cladium mariscus espeziea garatzea sustatzeko ere-
muan, eta espezie hori landatu zen.  

Bigarren fase honetako lanak eskuz (motosegak eta motozerrak) eta makina txikiak erabi-
liz egin ziren (miniraulki bat eta atzerako hondeamakina txiki bat). Garbitegi zaharraren 
hondarrak handik kendu ziren. Zuzenketa topografikoak zehaztasun altuko maila digitala-
ren euskarria izan zuen.  

Habitat honen kontserbazio-egoera hobetzea: Alnus glutinosa eta Fraxinus excel-
sior  espezieen baso alubialak (Alno-padion, Alnion incanae, Salicion albae) 
Ekintza Pinus radiata espeziearen baso sail zahar batean egin zen, lur publikoetan; ordura 
arte, belar-formazioen larre batek kolonizatua. Kasu honetan, bertako espeziea ere landatu 
da baso alubiala sendotzeko: Fraxinus excelsior, Betula pubescens, Salix atrocinerea eta Cratae-
gus monogyna. Gainera, espezie exotikoak ezabatu ziren; baso sail hartako Pinus radiata es-
pezieko aleak, hain zuzen ere.   

Ollos de Begonten ere sarbidearen xendaren zati bat leheneratu eta landare-pantaila bat 
sortu zen (Prunus spinosa eta Crataegus monogyna espezieak erabiliz), erabilera publikoak 
eremurik sentikorrenetan eragin zitzakeen kalteak eragozteko.  

Ezkerretik eskuinera: Ollo Grande (Begonte, Lugo). Landaketak Ollos de Begonten. 

Ezkerretik eskuinera: Ollo Pequeñoko ertza leheneratzearen xehetasuna; “chanto”ak erabili ziren. Landarea kentzeko, zuzenketa topo-
grafikoa egiteko eta lurra prestatzeko lanak Ollos de Begonten.  



Narcissus pseudonarcissus subsp. nobilis 


